
GOUVÈNÈ CUOMO AP NOME JIJ EUGENE M. FAHEY POU TRAVAY NAN TRIBINAL APÈL ETA NEW YORK 

 

 

Gouvènè Andrew M. Cuomo jodia te anonse ke li pral nome Jij Eugene M. Fahey pou travay nan Tribinal 

Apèl Eta New York – Pi wo tribinal Eta New York. Jij Fahey, se yon rezidan pèmanan Buffalo, li se 

aktyèlman yon Adjwen nan Divizyon Apèl (Katriyèm Depatman Jidisyè) Tribinal Siprèm Eta New York. 

Nominasyon Jij Fahey vini apre 20 ane sèvis kòm jistis oswa jij Eta New York. Li te resevwa pi wo klasman 

posib nan sèt diferan baro ak asosyasyon jiridik ki te konsidere l kòm yon kandida potansyèl nan Tribinal 

Apèl. Anplis de vas eksperyans li nan sèvi sistèm tribinal Eta New York, li te pratike kòm avoka pledan e li 

te travay kòm yon manm nan Konsèy Komen Buffalo pou yon kantite ane. 

 

“Karyè distenge Jij Fahey, orijin ak kantite ane sèvis li sou ban an pral fè de li yon manm fòmidab nan 

Tribinal Apèl la,” Gouvènè Cuomo te deklare. “De deseni sèvis li nan vil la, tribinal apèl ak eta ba li yon 

pèspektiv pi laj, e mwen gen konfyans li pral kontinye nan tradisyon fyè Tribinal Apèl, bay egalite ak jistis 

pou tout Nouyòkè yo. Mwen fyè pou m fè nominasyon l ale delavan nan Sena Eta.” 

 

“Mwen vle remèsye Gouvènè a pou opòtinite sa a,” Jij Fahey te deklare. “Tribinal Apèl Eta New York se 

tribinal ekselans eta nan peyi a. Pou w te ka menm konsidere pou pozisyon sa a se imilite, e nominasyon 

nan pozisyon sa a se yon gwo onè. “ 

 

Jij Fahey te patisipe nan yon kantite pwogram komite Edikasyon Legal ak Kontinyèl (CLE) sou yon varyete 

sijè, sa ki gen ladan litij komèsyal, e li te ko-ekri yon chapit sou “Kontra pou Sèvis” pou twazyèm edisyon 

Haig “Litij Komèsyal nan Tribinal Eta New York,” pibliye nan ane 2010.  

 

Lè nou konsidere nominasyon potansyèl li nan Tribinal Apèl yo, Jij Fahey te resevwa pi wo klasman nan 

Asosyasyon Baro Eta New York, Asosyasyon Avoka pwosè Eta New York, Asosyasyon Baro Fi nan Eta New 

York, Asosyasyon Baro Konte Albany, Asosyasyon Baro Konte Broome, Akademi Avoka Pwosè Eta New 

York ak Asosyasyon Baro Twa Konte yo (Erie, Monroe ak Onondaga).  

 

Gouvènè ap nome Jij Fahey pou l konble plas vid Jij Judge Robert S. Smith, ki te pran retrèt nan dat 31 

desanm 2014. Apre nominasyon Gouvènè a, Sena gen 30 jou pou l konfime jij Fahey nan pozisyon an.  

Jij Fahey se katriyèm moun ke Gouvènè Cuomo te nome pou sèvi nan Tribinal Apèl Eta New York. 

Gouvènè Cuomo te nome Jij Leslie Stein nan mwa oktòb 2014, ki aktyèlman ap rete tann konfimasyon 

Sena, ansanm avèk Jij Sheila Abdus-Salaam ak Jij Jenny Rivera, yo chak te konfime nan ane 2013. 

 

Gouvènè Cuomo te remèsye Jij Robert S. Smith pou travay li nan Tribinal Dapèl ansanm avèk angajman l 

pou sèvis piblik nan Eta New York.  

 

Gouvènè a te remèsye egalman Jij Judith S. Kaye ak Komisyon an sou nominasyon jidisyè paske li te 

rekòmande yon gwoup kandida potansyèl ki gen talan ak otman kalifye.  

 

Enfòmasyon sou Jij Eugene M. Fahey 

Jij Fahey te jwenn nominasyon nan Divizyon Apèl (Katriyèm Depatman Jidisyè) pa Gouvènè Pataki nan 

2006 e Gouvènè Paterson te chwazi l ankò nan 2009 ak Gouvènè Cuomo nan ane 2011. Li te eli nan 

Tribinal Siprèm Eta nan ane 1996 e li te re-eli nan ane 2010. Li te travay egalman kòm yon jij tribinal nan 

vil Buffalo de 1994 a 1996. 

 

Anvan li te travay kòm yon jij, Jij Fahey te yon avoka pledan nan pratik prive, spesyalize nan defans 

neglijans ak apèl. Li te travay egalman nan Konsèy Komen Buffalo anvan e apre li te fin ale nan lekòl 

avoka – de 1978 a 1983 e ankò de 1988 a 1994, li te vini manm konsèy jeneral pandan toulède manda 

yo.  

 

Jij Fahey gen yon Bakaloreya nan syans politik, ak yon Doktora., ak yon metriz nan Istwa Ewopeyen, yo 

tout nan Inivèsite Eta New York nan Buffalo. Li te grefye nan Tribinal Reklmasyon sou Jij Edgar NeMoyer 

nan Buffalo. 

 

Anplis de sèvis li nan sistèm tribinal Eta New York, Jij Fahey se yon manm nan Fondasyon Baro New York, 

Asosyasyon Baro Eta New York, Asosyasyon Baro Konte Erie, Asosyasyon Baro Fi Lwès New York, 

Asosyasyon Avoka pwosè Eta New York ak SUNY ak Asosyasyon ansyen elèv lekòl avoka nan Buffalo. Li 

se egalman yon manm nan H.O.M.E. (Housing Opportunities Made Equal), yon òganizasyon lojman 

ekitab ki baze nan Buffalo, NAACP, Chevalye nan Kolon, Chevalye nan Ekite ak Ansyen Lòd Hibernians. 

 

Jij Fahey marye avèk Colleen Maroney; yo gen yon pitit fi, Ann. 

